
                          Un serie de photos de locationes in le paises nordic 

– e lor historia narrate in alcun lineas in interlingua como inspiration.

# Vadstena, Svedia: Vicin al secun-

de plus grande laco svedese, Vättern,

es situate le charmante citate Vadste-

na. Ante toto, illo es cognoscite pro

Sancte Birgitta, qui fundava le famo-

se monasterio ancora existente. Non

distante de illo se trova le Castello

Vadstena (le photo), un fortalessa de

defensa construite per rege Gustav

Vasa in le annos 1500 e desde 1935

un monumento statal. In le castello,

que es circumferite per un fossato, on

pote vider mobiles, portraits e vesti-

mentos historic in le grande salas, e

durante le estate le corte del castello

es usate pro concertos 

in aere libere con 

musica classic e pop. 

Questiones

1. Que es le edificio in le photo?

2. Ubi debe on ir pro arrivar a Vadstena?

3. Qui es le habitante le plus famose de Vadstena?

4. Es le castello ancora usate, o es illo solmente un
museo?

5. Proque ha le castello un fossato? Que es le scopo
de un tal?


